
Vom grosse Hirz vo Breitebach

«Dir chennet ech ghei Bild mache, wie das ne Uff-
regig un ne Gschwditz giah het, silbmol, wo ne Bueb
vo dr Breitebacher Allmed cho isch zspringe is Dorf
abe un gruefe het: «Ne Hirz, ne Hirz, ne gréislig
Tier!»

Wo mer die alti Birta Studer die Gschicht vom
grosse Hirz het afoh verzelle, han i emel o miesse
wungere, wenn un wie das Tier is Birstal cho syg.
I ha se ne chly ungliubig agluegt, die gueti Frau,
un si muess es gmergt ha. Wo si aber wyters brich-
tet het, isch mer s Zwyfle langsam vergange.

«My Vatter het mer die Gschicht hundertundeimol
verzellt», isch d Barta wytersgfahre. «Das isch so
ums Johr achtzdhhundertsachzg umme gsi, gnau
chennt is nimmi verrote. Me het scho ne paar Tag
bhauptet, me heig in dr Wannematt Tramp gseh, wie
wenn dort ne Fithli ummegsprunge wer. Aber wyt
un breit hdtt me ghei Buur chenne finge, wo silbi
Zyt ne Fiihli im Stall gha het.» '
«Aha, Fiihli oder Hirz? wirds gheisse ha im Dorf»,
han i gseit, un d Barta hets bstetiget un gniggt, un
gldchlet us em luschtige griimpfige Gsichtli use, ass
die wysse Chriiliseli meischterlosig uff d Stirne viire
gumpet sy.

«I muess es sdge, my Vatter hets zerscht o nit racht
welle glaube. Er isch i d Wannematt gange un het
die Tritt mit eigene Auge welle gseh. Won er aber
zrugg cho isch, denn het er s Gwehr griischtet.
Wo dr Roni un dr Veri vor em Huus dure gluffe sy,
het er se aghalte: Chemmet dr mit uff d Hirze-
jagd? het er ne zuegruefe. Die zwe Nochbere hei

grossi Auge gmacht. Eine het dr anger aglotzt, wie
wenn er en wott froge: Trousch du zgoh? Dir dorfet
ebe nit vergdsse, ass no ghei Breitebacher vorhi
nemol ne Hirz gseh gha het.

Isch so ne Tier dcht gfdhrlig? Isch s bos wie ne Leu?
Starg wie ne Elifant? Hets ne zechi Hutt wie Sohl-
lader?

Gheine vo dene Manne het chenne Usskumpft gah.
Un ig sidlber hitt o nit gwiisst, was i hatt selle sdge,
i bi jo erscht ne paar Johr i d Schuel gange, un
vo de Hirze het is 0ise Lehrer no ghei Wortli ver-
zellt gha. Wie gseit, es isch ne téihdnggerischi Sach
gsi mit dim Hirz. Worum isch di Acht nit blibe,
won er har cho isch? Ja. Wo isch er har cho? Uss
de Alpe, hei d Liit gmeint. Dr Amme aber, un da
hets jo miesse wiisse, dd het gstyf un fescht bhaup-
tet, dd Hirz syg de Franzose uss em zoologische
Garte vo Lyon vertrunne. Wo dr Amme das gseit
het, hei die angere gschwige.»

D Barta het e chly verschnuuft, wie wenn se si
miesst bsinne, wie die Hirzejagd silbmol ne And
gno het. No me Riingli isch si aber wytersgfahre:
«Ganz kauscher isch s dene Manne aber doch nit
z Muet gsi, das muess i sage, wenn scho dr Vatter
drby gsi isch. Er isch gwiss ghei &dngschtlige Ma
gsi... aber, wie gseit, s erschtemol im Labe uff so
ne frond Tier los, das het ne Nase!

Am Obe isch ne Biesserecher Jeger cho froge, epp
dr Vatter eppis drgege heig, wenn dr mit em uff
d Jagd chem... jo, elleini gech er o nit garn. Dr
Vatter isch yverstange gsi. Un wo jetz no der Roni
ufftrumpfet het, ar well das Tier trdaffe, do sy die
drei Jeger einig worde, am nechste Morge i d Wanne-
matt uff e Hirz loszgoh.

Drei Manne mit Gwehr sy ussgruggt. Un eine ohni
Flinte, dr Veri, isch ne nochetramplet.

Deheim het me gwartet... mit Schmarze gwartet,
wies dcht dene Mann gech. Dr Hirz isch scho lang

36



ab, a ne anger Ort, hei e Teil bhauptet. Un die an-
gere hei ummegdh: D3d Hirz lauft no i Oise Barge
umme, aber troscht Gott die Manne, won em i Wag
laufe!

Wo me im Dorf eso brichtet het, chunnt dr Veri i
de haile Satz s Strossli ab. Ums Gotts wille, was
isch gscheh? het d Mueter gsiiiifzget.

Niit isch gscheh, het dr Veri gchychet. Mir hei d
Tramp vom Hirz gseh. Grossi Tramp... wie vo
me ne Ross. Un wige dimm hei mi die Jeger hei-
gschiggt, dir sellet mer grosseri Chugele mitgdh. Vo
de ganz grosse, si syge i dr Gummode im dritte
Driiggli.

Ja, un dr Vater? het d Muetter welle wiisse.

Er wartet mit dene zwe angere Jeger im Wald obe.
Si warte un luschtere. Si hei si miuiislistill. Wenn ne
numme niemer dr Hirz verschiiiicht!

Mir hei im Veri nochegluegt, wien er im Barg zue-
gstiflet isch mit dene Blychugele.

Isch s acht ne halbi Stung gange, bis es gchracht
het? I chennts emel mit em beschte Wille hiit nimmi
sdage. Aber sdlb weiss i not guet: Driimol hets
gchracht.»

«Hets drei Schiitz bruucht, bis das arme Tier bodiget
gsi isch?» han i welle wiisse.

D Birta het dr Chopf gschiittlet: «Nei, das nit. Die
drei Jeger hei ihre Chriegsplan vorhi schon zwdig
gmacht gha. Dr Veri het miesse i Wald yne. Dort
het er glarmitiert, wie wenn er nimmi ganz racht
wer im obere Stiibli. Er het dr Hirz uffgschiiiicht.
Dam Tier ischs nimmi ganz ghiiiir gsi. Es isch uff
un druss, gege d Allmed fiire.»

«Also isch s doch ghei Fiihli gsi, wie teil Liit
gmeint hei?» bin i dr Barta is Wort gfalle.

«He looset numme», het si dr Fade wider uffgnoh.
«Si sy ganz nooch zdmmegstange, die drei Jeger...
fascht wie wenn si ne chly bitzeli Angscht gha hitte,
ganz nooch ndbenenanger. Wo das Unghiiiir zum

Wald uss cho isch, denn hets gchracht, fascht wie
us eim Rohr uuse: bauf, bauf, bauf, hets gmacht.
Dr Biesserecher het im Hirz numme ne Streifschutz
gih, der Vatter het em i d Syte gschosse und dr Roni
het dr Chopf troffe. Dr Hirz isch muustot uff em
Bode glédge. . .»

«Die Manne wirde ne Freud gha ha», han i gseit,
«ne Hirzejagd im Jura, das isch allwdg scho lang -
nimmi vorcho.»

«Das cha me si vorsteller, het d Barta gmeint, «i
weiss es no guet. Die Jeger hei ihre Hirz greicht
mit me Leiterwage. Aber nit ass dr meinet, si syge
grad hei cho. Nei, bi wytems nit. Si sy mit diam
Fuehrwarch zerscht uff Brislech abe, denn uff Biesse-
rech ufe und zletscht no uff Wahle umme gfahre.»
«Aha, si hei de Nochbere welle-dr Hirz zeige», han
‘i vor mi ane brichtet.

«Un si hei ne allwdg no welle zeige, wie si harz-
hafti Jeger syge. Wo si andlig uff Breitebach zrugg-
cho sy, isch s ganze Dorf vor déisem Huus versamm-
let gsi. Isch das ne Lueges un Brichtes gsi! Ddngget
emol: Dr Herr Laroche vo Basel het dene drei Jeger
foifeachtzg Frangge zahlt, ass er het chenne der
Hirzechopf mitndh. Er het gseit, er wellen loh uss-
stopfe fiir is Gorridor.

Dr Metzger het im Hirz s Fahli abzoge un noche
het me i dr School s Fleisch ussgwoge.

Jo, jo, das wer se jetzt, die Gschicht vom grosse
Hirz, wo si emol verirrt het i d Jurabirge... I ha
ne Freud gha, ass grad dise Vatter so ne guete Jeger
gsi isch, wo alls driiber brichtet un griechmt het.
Aber... wie sell i sige? Dr Hirz het mi duurt, es
het mer s Augewasser fiire tribe, won i das schone
Tier gseh ha uff em Leiterwéageli ligge. Gwiss, es
isch wohr, i ha im stille bi mer sdlber danggt:
Wenn s numme allne drei Jeger uff d Flinte gschneit
hatt, ass s Pulver nass worde un dr Schutz nit ab-
gange wer. Vergdsse chan en nie, dd Lyoner Hirz,

wo uff der Breitebacher Allmed het miesse s Libe
loh... un wenn i hundert Johr alt wird.»

Mir hei bedi ne Zytlang gschwige, d Barta un ig.
Zletscht han i ne bitzli afoh wueschte un ha adie
gseit, un mer welle ne angermol wider wytersfahre.

D Zyt vergoht

Scho maiangge stille Ma het driiber nochegstudiert,
was eigerlig d Zyt syg; es sy o scho grossi Biecher
driiber gschribe worde. Aber es isch bis dohi no
gheim Mensch glunge, eim emol riacht usszdiitsche,
was mer is miesse ddngge, wenn vo der Zyt d Red
isch. E jede erldbts all Tag wider friisch, wie die
truurige un die heitere Sache abwachsle. Sobol aber
d Liit selle Antwort gdh, wie lang ass da oder salbe
Vorgang duuret heig, so géh d Meinige scho bos
usenanger. Was eim gfalle get, das dunggt eim
churz. E Zyt aber, wo eim numme Chummer brocht
het, die chunnt eim groéisli lang vor. Zyte, wo niit
_ Bsungers gangen isch, chemmen is spéter i dr Erin-
nerig churz vor. Mir erlabe s jo jede Tag, wie weni
ass me si cha uff d Liit verloh, wenn vo der Zyt d
Red isch. «I chumm grad», rieft is eine, «wart ne
Augebligg!» Und mir warte und warte, un es macht
dr Aschyn, de angere Liit ihri Augebligg syge nit
glych lang wie oisi. Isch aber ne Johr umme, un es
foht ne nois a, denn si alli Mensche einig: «Nei,
wie o d Zyt vergoht!» Fryli, nit e jede luegt d Zyt
fiir glychlig wichtig a, Do ‘brichtet eine, er miess «d
Zyt z tot schloh», un e angere hets mit em Napo-
leon, wo gseit het: «Es gitt Schelme, wo me nit tuet
strofe, un doch ndmme si de Mensche s Chdscht-
ligste: d Zyt.» Ass me nit uff d Liit cha goh, wenn

